
ԱՄՓՈՓԱԹԵՐԹ

ՀՀ կառավարության «Անմիջական արտադրող կամ անմիջական ներմուծող չհանդիսացող՝ պարտադիր դրոշմավորման ենթակա ապրանքներ իրացնող կազմակերպությունների եվ անհատ ձեռնարկատերերի կողմից պարտադիր դրոշմավորման ենթակա ապրանքների դրոշմավորման կարգը հաստատելու մասին» որոշման նախագծի վերաբերյալ ստացված դիտողությունների և առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	3
	4

	1.
	ՀՀ արդարադատության նախարարություն

	1.Նախագիծը չի համապատասխանում Հայաստանի Հանրապետության Սահմանադրությանը: Այսպես՝ նախագծի 3-րդ կետում «օրենսդրությամբ» բառն անհրաժեշտ է փոխարինել «օրենքով» բառերով, քանի որ Հայաստանի Հանրապետության Սահմանադրության 83.5-րդ հոդվածի 3-րդ կետի պահանջների համաձայն՝ բացառապես Հայաստանի Հանրապետության օրենքներով են սահմանվում իրավաբանական անձանց, ձեռնարկատիրական գործունեությամբ զբաղվող ֆիզիկական անձանց գործունեության նկատմամբ հսկողություն ու վերահսկողություն (այդ թվում՝ ստուգում, ուսումնասիրություն, տեսչական ստուգում) իրականացնելու դեպքերը, պայմանները և կարգը:

2. Նախագծում առկա են հստակեցման, պարզաբանման և խմբագրման կարիք ունեցող դրույթներ: Այսպես՝ նախագծի 9-րդ կետում պարզ չէ, թե ինչ «Հայաստանի Հանրապետությունում արտադրված ապրանքների դրոշմավորման կանոնների» մասին է խոսքը, ում կողմից և ինչ իրավական ակտով են այդ կանոնները սահմանվում: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 43-րդ հոդվածի պահանջները:

3. Օրենսդրական տեխնիկայի կանոնները մասամբ պահպանված չեն: Այսպես՝ նախագծի նախաբանում հղում է արվում «Առևտրի և ծառայությունների մասին» ՀՀ օրենքի 9.1-րդ հոդվածի 2.1-րդ մասին: Այդ առումով անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 43-րդ հոդվածի 6-րդ մասի պահանջները, որոնց համաձայն՝ արգելվում է հղումներ կատարել սահմանված կարգով ուժի մեջ չմտած իրավական ակտերին:   
4. Նախագիծն անհրաժեշտ է համաձայնեցնել ՀՀ էկոնոմիկայի  նախարարության հետ:
5. Նախագիծն  անհրաժեշտ է համապատասխանեցնել սույն եզրակացության 1-ին, 5-րդ, 7-րդ և 8-րդ կետերին:
	
	1.Ընդունվել է
2.Ընդունվել է, լրամշակվել է 9-րդ կետը

3. Օրենքն ընդունվել է 07.05.2015թ: Նախագիծը մշակվել է ՀՀ վարչապետի հանձնարարականի համաձայն

4. ընդունվել է

5. ընդունվել է

	2.
	ՀՀ էկոնոմիկայի նախարարություն


	1. Նախագծով հաստատված «Անմիջական արտադրող կամ անմիջական ներմուծող չհանդիսացող՝ պարտադիր դրոշմավորման ենթակա ապրանքներ իրացնող կազմակերպությունների և անհատ ձեռնարկատերերի կողմից պարտադիր դրոշմավորման ենթակա ապրանքների դրոշմավորման կարգի» (այսուհետ Կարգ) 3-րդ կետի ընդունումը գտնում ենք ոչ նպատակահարմար, քանի որ պարտադիր դրոշմավորման ենթակա չդրոշմավորված ապրանքները իրացնելու նպատակով տնտեսվարող սուբյեկտները ինքնահայտարարագրման միջոցով գույքագրելու են ապրանքները և համապատասխան հաշվետվությունը ներկայացնելու են հարկային մարմին: Հարկային մարմինը գույքագրված ապրանքների քանակի ճշտման նպատակով կարող են իրականացնել օրենսդրությամբ սահմանված կարգով հսկողական միջոցառումներ պարտադիր դրոշմավորման ենթակա չդրոշմավորված ապրանքների (այսուհետ՝ չդրոշմավորված ապրանք), դրոշմավորման նպատակով իրացման համար օրենքով սահմանված վերջնաժամկետի ավարտից հետո: 

2. Կարգի 8-րդ կետում «հարկ վճարողները» բառերը փոխարինել «հարկ վճարող իրացնողները»  բառերով:

Նույն կետի 2-րդ նախադասության մեջ անհասկանալի է «նախկինում իրենց կողմից ներկայացված՝ դրոշմապիտակների ձեռք բերման հայտում նշված տվյալները» արտահայտությունը, քանի որ նախկինում դրոշմապիտակների ձեռք բերման հայտ ներկայացնելու իրավունք ունեին միայն Հայաստանի Հանրապետության տարածքում պարտադիր դրոշմավորման ենթակա ապրանքներ արտադրող  և  ՀՀ տարածք պարտադիր դրոշմավորման ենթակա ապրանքներ ներմուծող անձինք: 

3. Կարգի 2-րդ կետի համաձայն, հարկ վճարող իրացնողների կողմից հարկային մարմին չդրոշմավորված ապրանքների վերաբերյալ ներկայացվող տեղեկատվության լրացումը առավել մատչելի դարձնելու նպատակով` առաջարկում ենք Կարգի Ձև 1-ում նախատեսել նշումներ (*), աղյուսակի 5-10 սյունակների լրացման մանրամասն նկարագիրը
	
	1. Չի ընդունվել

Հարկային մարմնի կողմից գույքագրված ապրանքների քանակի վերաբերյալ իրականացվող հսկողական միջոցառումները նպատակ ունեն ճշտելու հարկ վճարողի կողմից պահանջվող դրոշմապիտակների քանակը, միչդեռ առաջարկությունը վերաբերվում է արդեն իսկ դրոշմավորված ապրանքների իրացման փուլում դրոշմավորման նկատմամբ հսկողությանը:

2. Ընդունվել է, լրամշակվել է 8-րդ կետը:

3. Ընդունվել է, լրամշակվել է

